
 

Fundur í skólaráði Borgaskóla 7.5.2026 

Fundurinn var haldinn á bókasafninu og hófst kl. 08:30. 

Mætt á fundinn voru: Elmar fulltrúi nemenda, Kristjana fulltrúi foreldra, Elfar fulltrúi 
starfsfólks, Guðfinna og Svanur fulltrúar kennara, Ásgerður fulltrúi grenndarsamfélags og 
Ester Helga skólastjóri. 

Efni fundar var eftirfarandi: 

1. Rekstrarniðurstöður Borgaskóla 2025 
2. Upplýsingar um innra mat í Borgaskóla 
3. Vorhátíð 

 

1. Kynntar voru rekstrarniðurstöður Borgaskóla eftir mánuðum fjárhagsárið 2025. 
Líkt og sjá má á meðfylgjandi mynd. Úthlutun til skólans var 768 millljónir króna, 
reksturinn kostaði 778 milljónir króna, 1,33% yfir áætlun. Það er innan 
viðmiðunarmarka. Helstu frávik voru í launakostnaði og þar voru uppgjör vegna 
starfsloka stór hluti af skýringunni. Annars var rekstur skólans í góðu jafnvægi. Sjá 
meðfylgjandi mynd. 

 

2. Sagt var frá námsstefnu FSR og kynningu um innra mat Borgaskóla – innliti í 
kennslustundir. Til grundvallar eru 100-120 kennslustundir á hverju skólaári sem 
metnar eru, bæði með jafningjamati og með innliti stjórnenda í kennslustundir. 
Upplýsingasíða um innra matið var kynnt og hefur skólastjórnendum í Reykjavík 
verið veittur aðgangur að síðunni. Síðan var sýnd skólaráði. Einnig var sagt frá 
kynningu um innra mat – matsfundum á vinnufundi skólastjórnenda í Austurhverfi 
og óskað hefur verið eftir því að stjórnendur Borgaskóla kynni fyrirkomulag innra 
mats í öðrum hverfum borgarinnar. Í tengslum við innra mat kom upp umræða um 
tengsl nemenda og starfsfólks, upplifun starfsfólks og nemenda er gjarnan ólík og 
vert að staldra við og rýna vel orsakaþætti þess.  

https://reykjavik.sharepoint.com/sites/InnramatBorgaskola/


3. Vorhátíð Borgaskóla verður 21. maí kl. 17-19. Veltibíllinn, hoppukastalar, 
skrúðganga með skólahljómsveit Grafarvogs, Ávaxtakarfan verður sýnd á sal, 
sjoppa (fjáröflun 6. bekkjar fyrir Reyki), fótboltaleikur á milli foreldra og nemenda, 
leikir og þrautir á skólalóð, andlitsmálning og sameiginlegt listaverk verður til, 
ásamt fleiri skemmtilegum viðburðum. 

Fundi slitið kl. 09:10, fundinn ritaði Ester Helga 


